
Pou Piblikasyon Imedyat: 14 out 2013 

GOUVÈNÈ CUOMO ANONSE APWOBASYON YON FINANSMAN $163 MILYON DOLA POU REPARE AK 

KONSÈVE MITCHELL-LAMA HOUSING NAN BRONX 

Finansman an se yon Pati nan Pwogram “House New York” $1 Milya Dola Ki Bay Antretyen ki Te Dwe 

Fèt Depi Lontan epi ki Garanti Bon Pri nan Nèf Bilding nan Twa Devlopman Apa 

 

Jodi a, Gouvènè Andrew M. Cuomo te anonse Housing Finance Agency (HFA) (Ajans Finansman Lojman) 

Eta New York te apwouve piblikasyon obligasyon ak kredi fiskal nan lojman pou moun ki pa touche ase 

revni (LIHTC) pral finanse reparasyon ki nesesè, antretyen ak modènizasyon kapital nan nèf bilding 

Mitchell-Lama diferan nan Bronx avèk yon total 1.276 apatman. Nan refinansman an, y ap pwolonje bon 

pri devlopman sa yo pou 40 ane. 

 

Gouvènè Cuomo di konsa, “Apwobasyon $163 milyon dola sa a nan finansman an prale lwen pou asire 

bilding Mitchell-Lama sa yo kontinye bay kay ki bon moun viv, ki pwoteje epi ki pa chè pou kominote 

nou yo nan Bronx. Anba House New York, nou angaje $1 milya dola, pi gwo envestisman Eta a nan 

lojman ki pa chè nan plis pase yon deseni, pou bati ak antreteni apatman lojman ki pa chè pandan plizyè 

ane k ap vini toupatou nan eta a. Avèk anons jodi a, finansman an pral vin disponib pou reparasyon ki 

nesesè, antretyen ak modènizasyon kapital yon fason pou bilding sa yo kapab pi byen satisfè bezwen 

fanmi New York yo.” 

 

Gouvènè Cuomo fè konsèvasyon lojman ki pa chè vin yon priyorite depi lè li te pran fonksyon li. Transfè 

pòtfolyo lojman Mitchell-Lama Empire State Development ba Homes and Community Renewal (HCR) 

byen bonè ane sa a se yon pati nan pwogram House New York $1 milya dola Gouvènè a, pi gwo 

envestisman eta a nan lojman ki pa chè nan omwen 15 ane. House New York pral kreye ak konsève plis 

pase 14.300 apatman lojman ki pa chè sou senkan nan zòn lavil ak zòn riral toupatou nan Eta a. 8.600 

inite Mitchell-Lama ki la deja nan 35 devlopman lojman apa nan eta a.  

 

Darryl C. Towns, Manm Komisyon/Direktè Jeneral HCR, ki gen ladan HFA, di konsa, “Finansman 

reparasyon ak modènizasyon sa yo ki nesesè nan Bronx jodi a se sèlman premye etap nan yon vwayaj ki 

pi long pou bay finansman antretyen ki te dwe fèt depi lontan nan devlopman Mitchell-Lama toupatou 

nan eta a. Yon fwa ankò, mwen bat bravo pou Gouvènè Cuomo poutèt li pwopoze pwojè sa a, epitou 

poutèt angajman detèmine li pou lojman kalite siperyè ki pa chè pou tout Nouyòkè yo. Anba kalite 

dirijan Gouvènè a, HCR te travay dènye sezon lotòn nan pou konsève fasilite pou jwenn lojman nan Co-

op City ki nan Bronx, pi gwo devlopman Mitchell-Lama Eta a. Nou pare pou leve defi renovasyon ak 

konsèvasyon menm plis apatman nan kèk mwa ak ane k ap vini.”  

 

William Mulrow, Prezidan Konsèy Administrasyon HFA, di konsa, “Apwobasyon Konsèy Administrasyon 

sa a pou obligasyon ak kredi sa yo jodi a enpòtan anpil. Nan kèk mwa, anpil milye lokatè ki nan Bronx 

pral wè vrè amelyorasyon ki nesesè nan kay yo --- avèk nouvo patikilarite k ap fè gwo amelyorasyon nan 

chofaj, ekleraj ak sekirite piblik, men chanjman yo pral fè bilding yo pi atiran sou plan fizik tou. Mwen di 

Gouvènè a mèsi pou kalite dirijan li epi nou espere finanse anpil lòt pwojè enpòtan sa yo.” 

 

Jodi a, Konsèy Administrasyon HFA te apwouve ofisyèlman $156 milyon dola nan obligasyon ak $7 

milyon dola nan LIHTC pou pwojè sa yo:  

 

Bronx Park Phase I South East (ki gen ti non jwèt Twin Parks SE)  

2111 Southern Blvd, 800 & 820 East 180th Street (409 apatman) 

$46 milyon dola nan obligasyon egzanpsyon taks; $2,2 milyon dola nan LIHTC anyèl – 4% 

Limit travay la gen ladan fasad; ranplasman twati ak fenèt; nouvo twalèt ak kuizin; pòt plaka nan 

andedan apatman yo; kamera sekirite; penti ak modènizasyon koulwa ak lòbi; ak gwo ranplasman sistèm 

chofaj. Yo pral enstale nouvo ekleraj LED efikas nan lòbi ak koulwa yo, pou redui depans pou itilizasyon 

elektrisite ak antretyen.  

Bronx Park Phase II South East (ki gen ti non jwèt Twin Parks SW)  

1880 & 2000 Valentine Avenue, 1985 Webster Avenue, 2100 Tiebout Avenue (536 units) 

$72 milyon dola nan obligasyon egzanpsyon taks; $3,2 milyon dola nan LIHTC anyèl – 4% 

Limit travay la gen ladan fasad; ranplasman twati ak fenèt; nouvo twalèt ak kuizin; pòt plaka nan 

andedan apatman yo; kamera sekirite; penti ak modènizasyon koulwa ak lòbi; ak gwo ranplasman sistèm 

chofaj. Yo pral enstale nouvo ekleraj LED efikas nan lòbi ak koulwa yo, pou redui depans pou itilizasyon 

elektrisite ak antretyen.  

Bronx Park Phase III North West (ki gen ti non jwèt Twin Parks NW)  

355-65 East 184th Street, 333 East 181st Street (331 units)  

$38 milyon dola nan obligasyon egzanpsyon taks; $1,6 milyon dola nan LIHTC anyèl – 4% 

Limit travay la gen ladan fasad, ranplasman twati ak fenèt; nouvo twalèt ak kuizin; pòt plaka nan 

andedan apatman yo; nouvo ekleraj avèk enèji ki efikas; kamera sekirite; penti ak modènizasyon koulwa 

ak lòbi; modènizasyon lòbi; epi nouvo founo ak radyatè.  

 

Se Senatè MacNeil Mitchell ak Manm Asanble Alfred Lama ki te pwopoze Pwogram Lojman Mitchell-

Lama Eta New York, epi Gouvènè William Averell Harriman te siyen pwopozisyon an pou fè li vin lwa nan 

ane 1955. Anba Lwa Finans Lojman Prive eta a, pwogram nan te prevwa kreyasyon lojman ki pa chè, 

alafwa nan lokasyon ak kay yo posede an ko-pwopriyete, pou moun ki touche revni modere. Devlopè yo 

te resevwa rabè nan taks ak prè ipotekè ki gen ti to enterè, epi ki jwenn sibvansyon gouvènman federal, 

gouvènman eta a, oswa gouvènman Vil New York. Antou, 269 devlopman lojman ki gen 105.000 inite te 

devlope avèk èd Eta a anba Pwogram Mitchell-Lama. 

Homes and Community Renewal (HCR) (Modènizasyon Kay ak Kominote) Eta New York gen ladan tout 

gwo ajans modènizasyon lojman ak kominote, tankou Housing Finance Agency, Affordable Housing 

Corporation, Division of Housing and Community Renewal, State of New York Mortgage Agency, Housing 

Trust Fund Corporation ak anpil lòt. HCR pran angajman pou kolabore avèk patnè yo, epi pou kenbe kay 

yo nan pri ki pa chè ak kominote yo fò lè li jere yon pòtfolyo ki gen plis pase 190.000 inite plizyè fanmi ak 

lè li administre plis pase $1,5 milya dola chak ane pou ogmante opòtinite lojman ki pa chè epi pou bati 

kominote ki fò toupatou nan New York. 

